
Na osnovu člana 15. Zakona o principima lokalne samouprave u F BIH (Službene novine 
Federacije BiH", br. 49/06 51/09), člana 9. Uredbe o izradi strateških dokumenata 
Službene novine Federacije BiH", br. 74/19 i 2/21) člana 25. i 69. Statuta Općine Centar 
Sarajevo (Službene novine Kantona Sarajevo", broj: 23/04 – prečišćeni tekst), općinski 
načelnik d o n o s i: 
 

ODLUKU  
O IZRADI PLANA UPRAVLJANJA IMOVINOM 2024-2027 

 
Član 1. 

Ova odlukom pokreće se proces izrade Plana upravljanja imovinom Općine Centar Sarajevo 
za period 2024-2027. godine. 
Plan upravljanja imovinom je strateški/taktički dokument Općine Centar Sarajevo koji 
treba da definiše politiku upravljanja imovinom u vlasništvu Općine, usmjerava način 
upravljanja i raspolaganja imovinom u skladu sa zacrtanim ciljevima prioritetima iz 
Strategije razvoja Općine Centar Sarajevo 2021-2027, te predstavlja putokaz koji 
usmjerava cjelokupne aktivnosti upravljanja imovinom unutar Općine. 
 

Član 2. 
Plan upravljanja imovinom Općine Centar Sarajevo za period 2024.-2027. godine ima za 
cilj ostvariti efikasno upravljanje, obnavljanje i raspolaganje nekretninama Općine, 
primjenom principa zakonitosti, ekonomičnosti, efikasnosti, efektivnosti, transparentnosti 
odgovornosti. 

Član 3. 
Svrha plana je osigurati odgovorno i efektivno korištenje resursa, povećanje prihoda od 
nekretnina, uvećanje vrijednosti postojećih nekretnina, ulaganje u održavanje postojećih i 
akviziciju novih nekretnina, te pružanje koristi za cjelokupnu lokalnu zajednicu. 
 

Član 4. 
Nosilac izrade Plana upravljanja imovinom Općine Centar Sarajevo je Radni tim za 
uspostavljanje sistema upravljanja imovinom Općine kojeg će općinski načelnik imenovati 
posebnom odlukom. 

Član 5. 
Proces izrade Plana upravljanja imovinom Općine odvijati će se po sljedećim fazama: 
a) utvrđivanje trenutnog stanja u oblasti upravljanja imovinom, 
b) definisanje prioriteta i pravaca djelovanja, 
c) definisanje projekata, mjera i ključnih aktivnosti, 
d) usklađivanje Plana upravljanja imovinom sa drugim dokumentima javne politike,  
e) priprema Akcionog plana za 2024.godinu, 
f) izrada okvira za provođenje, praćenje, izvještavanje i evaluaciju, 
g) javne konsultacije u skladu sa zakonom, 
h) usvajanje i objavljivanje Plana upravljanja imovinom. 
 

Član 6. 
Rok za izradu Plana upravljanja imovinom Općine Centar Sarajevo je 2 (dva) mjeseca od 
dana stupanja na snagu ove odluke. 
 

Član 7. 
Ova odluka stupa na snagu 8 (osam) dana od dana objavljivanja u na Oglasnoj ploči Općine 
Centar Sarajevo, a bit će objavljena i na web stranici Općine. 

